
Ym mis Ebrill, cynhaliwyd cyfres o
ddigwyddiadau rhyngweithiol a chyfranogol
ar draws Cymru dan arweiniad Rob Jackson a
Martin Cowling, arbenigwyr ar ymgysylltu â
gwirfoddolwyr. Prif bwrpas y digwyddiadau
oedd cyd-drafod ac adnabod y rhwystrau, yr
anawsterau a’r datrusiadau ymarferol i
ymgysylltu â gwirfoddolwyr yn y cyfnod heriol
sydd ohoni.

Ymddengys darganfyddiadau o ymchwil Time
Well Spent 2023 gan NCVO fod gostyngiad yn
gyffredinol yn y nifer o bobl sy’n gwirfoddoli.
Roedd cyfran y boblogaeth y DU oedd wedi
gwirfoddoli o leiaf unwaith y mis yn 2021/22 yn
16%. Roedd hyn i lawr o tua 23% yn 2019/20,
gan adlewyrchu effaith y pandemig covid-19.
Nid yw cyfranogiad gwirfoddolwyr wedi
gwella'n llwyr ers hynny. Rydym yn sicr yn
gweld y tueddiad yma yn y Canolfannau
Gwirfoddoli ar draws Cymru.

Cynhaliwyd digwyddiad y Gogledd yn
Venue Cymru ddiwedd mis Ebrill a
chafwyd trafodaeth fywiog a defnyddiol.  
Cadeiriwyd y digwyddiad gan Bethan
Russell Williams, Prif Swyddog Mantell
Gwynedd. 

Diolch i Lywodraeth Cymru a’r WCVA am
gefnogi’r digwyddiad. Mae’r drafodaeth
yn rhan o waith ehanach sydd yn digwydd
ar draws Cymru ar hyn o bryd er mwyn ail
edrych ar wirfoddoli a datblygu Polisi
Gwirfoddoli cenedlaethol newydd. 

Bydd *Wythnos Gwirfoddolwyr, sy’n dathlu 40 mlynedd eleni, yn cael ei chynnal
rhwng dydd Llun 3 Mehefin a dydd Sul 9 Mehefin 2024.

Mae Wythnos Gwirfoddolwyr yn ymwneud â dathlu a diolch i’r rheini sy’n rhoi
o’u hamser i wneud gwahaniaeth. Waeth a ydych chi’n rhan o fudiad
gwirfoddol neu’n wirfoddolwr eich hun, dyma sut i wneud eich wythnos mor
wych â phosibl.

MUDIADAU 
Gall mudiadau gymryd rhan yn Wythnos Gwirfoddolwyr mewn llawer o ffyrdd,
drwy ymhél â’r gymuned leol a dathlu’r rheini sy’n rhoi o’u hamser.

Ewch ati i ddangos eich gwerthfawrogiad a diolch i’ch gwirfoddolwyr drwy
gyfryngau cymdeithasol er mwyn dathlu’r gwaith y maen nhw’n ei wneud
yn gyhoeddus
Rhowch gydnabyddiaeth i’ch gwirfoddolwyr gyda thystysgrifau a chardiau
diolch, neu anrhegion
Cynhaliwch ddigwyddiad wyneb yn wyneb neu ar-lein. Mae syniadau di-ri
ar wefan Wythnos Gwirfoddolwyr i’ch ysbrydoli, o noson gyri a chwis i
ddiwrnod ar y fferm neu gynnal gŵyl bwganod brain!
Defnyddiwch Wythnos Gwirfoddolwyr i lansio neu hyrwyddo prosiect
gwirfoddoli newydd

ADNODDAU AM DDIM

Mae canllawiau defnyddiol ac adnoddau y gellir eu lawrlwytho (yn Gymraeg a
Saesneg) ar gael ar wefan Wythnos Gwirfoddolwyr i’ch helpu i fanteisio i’r
eithaf ar yr wythnos. Ewch i: https://volunteersweek.org/  

Wythnos Gwirfoddolwyr 2024 - 
Sut i gymryd rhan?

https://volunteersweek.org/


Mai 2024CANOLFAN GWIRFODDOLICANOLFAN GWIRFODDOLI

3-9 o Fehefin 2024

Bydd y digwyddiad yn cael ei gynnal eleni ar ddydd Mawrth 4ydd
Fehefin ym Mhortmeirion ble fyddwn yn cyflwyno tystysgrifau 

Gwobrau Gwirfoddoli Gwynedd i wirfoddolwyr teilwng. 

Mae hwn yn gyfle gwych i enwebu gwirfoddolwr o'ch mudiad i
ddathlu a diolch iddynt am eu gwaith caled.

Mae’r niferoedd y gallwn groesawu i’r digwyddiad yn gyfyng ar sail y
cyntaf i’r felin, felly, ewch ati i enwebu.

 DYDDIAD CAU AR GYFER ENWEBIADAU YW 24/5/2023

Cysylltwch gyda’r Ganolfan Gwirfoddoli am ragor o wybodaeth a
ffurflen enwebu:

gwirfoddoli@mantellgwynedd.com

Fel rhan o ddathliadau blynyddol i nodi
Wythnos Gwirfoddolwyr, mae Mantell

Gwynedd yn trefnu unwaith eto ein
“Digwyddiad Dathlu a Diolch i

Wirfoddolwyr”

SOCIAL VALUE CYMRUSOCIAL VALUE CYMRU Ebrill 2024



GRANTIAUGRANTIAU Ebrill 2024



Mae bywyd yn gallu bod yn heriol ac ar adegau fe all ein
llethu. ein gadael yn ddi amynedd, yn bryderus, yn flinedig ac
yn ei dro fe all arwain at iselder.  Fe all hyn ddylanwadu ar ein
hiechyd, ein gwaith, ein haddysg, ein cymunedau a’n
hapusrwydd.  Un dull y gallwn ddefnyddio i ymdopi gyda
pwysau’r byd ydi trwy ymarfer meddylgarwch (mindfulness).
Mae Meddylgarwch Cymru yn elusen sydd yn hybu yr  
ymarfer o Feddylgarwch. Yr ydym yn awyddus i greu darlun
o’r hyn sydd ar gael ar hyd a lled Cymru, ac yn enwedig trwy  
gyfrwng y Gymraeg ond hefyd i gysylltu ymarferwyr ac
athrawon meddylgarwch efo’i gilydd. 

Os ydych am rannu eich stori, neu bod yn aelod o’r
gymdeithas yma fe allwch gysylltu â ni trwy’r wefan
https://mindfulness-wales.org

Mae yna hefyd wahoddiad agored i ymuno yn y Cylch Myfyrio
trwy gyfrwng y Gymraeg sydd yn cyfarfod ar y nos Fercher
cyntaf o bob mis ar Zoom am 7:30 pm. Mae yn gyfle i
ymdawelu a chymeryd saib hefo’n gilydd. Bydd y sesiwn yn
cynnwys tua 30 munud o fyfyrdod gyda Gwenan Roberts. 
Nid oes rhaid i chi fod a phrofiad o fyfyrio i ymuno. 

Ebostiwch Gwenan gwenanmair@hotmail.com i gofrestru
eich lle

GWYBODAETHGWYBODAETH Ebrill 2024

Meddylgarwch
Cymru


